

ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՓԵՏՐՎԱՐԻ 2-Ի N86-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. ՀՀ պաշտպանության նախարարություն  
	15.08.2025

	
	ՊՆ/01/9615-2025

	«Հայաստանի Հանրապետության կառավարության 2017 թվականի փետրվարի 2-ի N 86-Ն որոշման մեջ փոփոխություններ և լրացումներ կատարելու մասին» Կառավարության նախագծի վերաբերյալ դիտողություններ և առաջարկություններ չունենք:
	Ընդունվել է ի գիտություն

	2. ՀՀ ֆինանսների նախարարություն
	25.08.2025թ.

	
	01/11-1/18859-2025

	ՀՀ ֆինանսների նախարարությունն ուսումնասիրել է «Հայաստանի Հանրապետության կառավարության 2017 թվականի փետրվարի 2-ի N 86-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը, որի վերաբերյալ դիտողություններ և առաջարկություններ չունի:
	Ընդունվել է ի գիտություն

	3. ՀՀ կենտրոնական բանկ

	26.08.2025թ.

	
	15.1-07/737-25

	Հայաստանի Հանրապետության կենտրոնական բանկը «Հայաստանի Հանրապետության կառավարության 2017 թվականի փետրվարի 2-ի N86-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունի:
	Ընդունվել է ի գիտություն

	4. «Զինծառայողների ապահովագրության
հիմնադրամ»
	18.08.2025թ.

	
	Ե-Զին-2025-122

	Հիմք ընդունելով «Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցման մասին» ՀՀ օրենքով (նաև՝ Օրենք) իրեն վերապայված լիազորությունները և Օրենքի 18-րդ հոդվածի 1-ին մասի կարգավորումները, ԶԻՆԱՊԱՀԸ և Հայաստանի Հանրապետության կենտրոնական բանկը համատեղ քննարկել են գրությամբ ներկայացված «Հայաստանի Հանրապետության կառավարության 2017 թվականի փետրվարի 2-ի N86-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը ու նախագծի ընդունման հիմնավորումը և, ըստ այդմ՝ ԶԻՆԱՊԱՀՆ և Կենտրոնական բանկը դրանց վերաբերյալ դիտարկումներ կամ առաջարկություններ չունեն։
	Ընդունվել է ի գիտություն

	5. Արդարադատության նախարարություն
	06.11.2025թ.

	
	/27.3/50044-2025

	1․ «Հայաստանի Հանրապետության կառավարության 2017 թվականի փետրվարի 2-ի N86-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 3-րդ ենթակետի «զ» պարբերության վերջում «։» կետադրական նշանն անհրաժեշտ է փոխարինել «,» կետադրական նշանով։
2․ Նախագծի 1-ին կետի 4-րդ ենթակետի «դ» պարբերությամբ Հայաստանի Հանրապետության կառավարության 2017 թվականի փետրվարի 2-ի N 86-Ն որոշման (այսուհետ՝ Որոշում) 5-րդ հավելվածի 2․1-ին կետում նախատեսվում է լրացնել նոր պարբերություն։
Սույն դեպքում, առաջարկում ենք «նոր պարբերություն» բառերը փոխարինել «նոր նախադասություն» բառերով՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջները, ինչպես նաև  նույն օրենքի 33-րդ հոդվածի 3-րդ մասը, համաձայն որի՝ նորմատիվ իրավական ակտում լրացումներ կատարվում են դրանում նոր բաժիններ, գլուխներ, հոդվածներ, մասեր, կետեր, ենթակետեր, պարբերություններ, նախադասություններ, բառեր, թվեր կամ կետադրական նշաններ լրացնելու միջոցով:
3․ Նախագծի 1-ին կետի 4-րդ ենթակետի «ե» պարբերությամբ նախատեսվում է Որոշման 5-րդ հավելվածի 2․2-րդ կետի 2-րդ նախադասությունը շարադրել նոր խմբագրությամբ, սակայն փաստացի լրացվում է նաև նոր նախադասություն։ Ինչպես նաև Նախագծի 1-ին կետի 4-րդ ենթակետի «զ» պարբերությամբ նախատեսվում է Որոշման 5-րդ հավելվածի 2․2-րդ կետում լրացնել նոր նախադասություն։
Վերոգրյալից ելնելով՝ առաջարկում ենք Նախագծի 1-ին կետի 4-րդ ենթակետի «ե» և «զ» պարբերություններով նախատեսվող փոփոխության և լրացման փոխարեն Որոշման 5-րդ հավելվածի 2․2-րդ կետը ամբողջությամբ շարադրել նոր խմբագրությամբ։
4․ Նախագծի 1-ին կետի 4-րդ ենթակետի «ը» պարբերությամբ նոր խմբագրությամբ շարադրվող Որոշման 5-րդ հավելվածի 6-րդ կետի 1-ին ենթակետով սահմանվում է, որ բանկային հաշիվ չունեցող կազմակերպություններին գումարների վերադարձն իրականացվում է նույն ենթակետի պարբերություններով նախատեսված դեպքերում: Ենթակետի բովանդակության վերլուծությունը ցույց է տալիս, որ այն վերաբերում է այն դեպքերին, երբ կազմակերպությունները (իրավաբանական անձինք) լուծարման, վերակազմակերպման կամ այլ նմանատիպ հանգամանքների հետևանքով դադարում են ունենալ բանկային հաշիվ։ Մասնավորապես, «ա» պարբերությամբ նախատեսվում է, որ կազմակերպության վերակազմակերպման դեպքում 6-րդ կետով սահմանված գումարի վերադարձը կատարվում է իրավահաջորդ կազմակերպության բանկային հաշվին։ Միևնույն ժամանակ, Նախագծի 6-րդ կետի 1-ին ենթակետում կիրառված ձևակերպման բովանդակությունից կարելի է եզրակացնել, որ այն վերաբերում է բացառապես այն կազմակերպություններին, որոնք բանկային հաշիվներ չունեն, մինչդեռ նույն ենթակետի պարբերություններով նախատեսվում են նաև այն դեպքերը, երբ կազմակերպությունը ունի բանկային հաշիվ։
Այսպիսով՝ Նախագծի 6-րդ կետի 1-ին ենթակետում օգտագործված «բանկային հաշիվներ չունեցող» ձևակերպումը կարող է առաջացնել բովանդակային անորոշություն, քանի որ այն փաստացի բացառում է այն դեպքերը, երբ կազմակերպությունը բանկային հաշիվ ունի, սակայն գտնվում է վերակազմակերպման գործընթացում:
Հաշվի առնելով վերոգրյալը՝ գտնում ենք նպատակահարմար է վերանայել Նախագծի 6-րդ կետի 1-ին ենթակետի ձևակերպումը՝ այն համապատասխանեցնելով նույն ենթակետում ներառված պարբերություններով սահմանված դեպքերին:
5․ Նախագծի 1-ին կետի 4-րդ ենթակետի «ը» պարբերությամբ նոր խմբագրությամբ շարադրվող Որոշման 5-րդ հավելվածի 6-րդ կետի 1-ին ենթակետի «բ» պարբերության համաձայն՝ դրոշմանիշային վճարների գումարների վերադարձը հարկ վճարողի կողմից հարկային մարմին ներկայացված՝ իր բանկային հաշվից տարբերվող այլ հաշվին իրականացվում է հետևյալ դեպքերում՝ բանկային հաշիվներ չունեցող կազմակերպություններին գումարների վերադարձն իրականացվում է լուծարված կազմակերպությունների դեպքում՝ կազմակերպության մասնակցի բանկային հաշվին՝ մյուս մասնակիցների համաձայնությամբ (եթե առկա են մեկից ավելի մասնակիցներ)։
Սույն դեպքում պարզ չէ, թե ինչ ընթացակարգով է ձեռք բերվելու նշված համաձայնությունը, ինչպես նաև պարզ չէ համապատասխան մասնակիցների առկայության դեպքում՝ համաձայնություն չտրամադրելու դեպքում, ինչպես է կարգավորվելու նշված հարցը։ Նույն դիտարկումը վերաբերում է Նախագծի 1-ին կետի 4-րդ ենթակետի «ը» պարբերությամբ նոր խմբագրությամբ շարադրվող Որոշման 5-րդ հավելվածի 6-րդ կետի նույնանման կարգավորումներին։
Միաժամանակ, քանի որ կազմակերպությունը լուծարված է, իսկ Հայաստանի Հանրապետության քաղաքացիական օրենսգրքի 67-րդ հոդվածի 1-ին մասի համաձայն՝ իրավաբանական անձի լուծարմամբ նրա գործունեությունը դադարում է` առանց իրավունքները և պարտականություններն իրավահաջորդության կարգով այլ անձանց անցնելու՝ առաջարկում ենք օգտագործել «նախկին մասնակից» բառակապակցությունը։
6․ Նախագծի 1-ին կետի 4-րդ ենթակետի «ը» պարբերությամբ նոր խմբագրությամբ շարադրվող Որոշման 5-րդ հավելվածի 7-րդ կետի համաձայն՝ դրոշմանիշային վճարների գումարները վերադարձվում են սույն կարգի 6-րդ կետին համապատասխան այդ գումարներն ստանալու իրավասություն ունեցող անձանց՝ նրանց կողմից հարկային մարմին ներկայացված՝ սույն կարգի 2-րդ կետում նշված դիմումի հիման վրա, բացառությամբ սույն կարգի 6-րդ կետի 1-ին ենթակետի «գ» պարբերությունում նշված դեպքի։
Հարկ է նշել, որ Նախագծում անդրադարձ չի կատարվում, թե «գ» պարբերությամբ սահմանված մարմինների դեպքում դիմումի ներկայացման ընթացակարգը ինչպես է իրականացվում: Նշվածը հաշվի առնելով՝ առաջարկում ենք վերանայել նշված կարգավորումը:
7․ Նախագծի 1-ին կետի 4-րդ ենթակետի «ը» պարբերությամբ նոր խմբագրությամբ շարադրվող Որոշման 5-րդ հավելվածի 6-րդ կետի 4-րդ ենթակետի համաձայն՝ դրոշմանիշային վճարների գումարների վերադարձը հարկ վճարողի կողմից հարկային մարմին ներկայացված՝ իր բանկային հաշվից տարբերվող այլ հաշվին իրականացվում է հետևյալ դեպքերում՝ պետական ոչ առևտրային կազմակերպություններին և համայնքային ոչ առևտրային կազմակերպություններին գումարների վերադարձը կարող է իրականացվել նաև նրանց գանձապետական հաշիվներին։
Նշված ձևակերպումից պարզ չէ, թե գանձապետական հաշիվներից բացի այլ ինչ հաշիվների կարող է գումարները վերադարձվել։
8․ Նախագծի 1-ին կետի 4-րդ ենթակետի «ը» պարբերությամբ նոր խմբագրությամբ շարադրվող Որոշման 5-րդ հավելվածի 8-րդ կետի վերջում չակերտից հետո անհրաժեշտ է լրացնել «,» կետադրական նշանը։ Նույն դիտարկումը վերաբերում է Նախագծի 1-ին կետի 4-րդ ենթակետի «թ» պարբերությանը։
9․ Նախագծի 1-ին կետի 4-րդ ենթակետի «թ» պարբերության «ենթակետերով» բառն անհրաժեշտ է փոխարինել «կետերով» բառով։
10․ Նախագծի 1-ին կետի 4-րդ ենթակետի «ի․» պարբերության համարակալումն անհրաժեշտ է փոխարինել «ժա․» համարակալմամբ։ Նշվածից ելնելով անհրաժեշտ է վերանայել նաև Նախագծի 2-րդ կետում կատարված հղումները։
11․ Նախագծի 2-րդ կետով նախատեսվում է բացառություն 1-ին կետի 4-րդ ենթակետի «ա», «բ», «ե», «զ» և «ը»-ից «ի» պարբերությունների ուժի մեջ մտնելու մասով, մինչդեռ «ե» և «զ» պարբերությունների ուժի մեջ մտնելու այլ ժամկետ սահմանված չէ, իսկ Նախագծի 2-րդ կետի 3-րդ պարբերությամբ սահմանված կարգավորման արդյունքում Նախագծի 1-ին կետի 4-րդ ենթակետի «ե» և «զ» պարբերությունների գործողությունը տարածվում է 2026 թվականի հունվարի 1-ից հետո ընկած հաշվետու ժամանակաշրջանների վրա, ուստի բացառության նախատեսումն ունի վերանայման կարիք։
Բացի այդ, Նախագծի 2-րդ կետում առկա են չհամարակալված պարբերություններ, ուստի հիմք ընդունելով «Նորմատիվ իրավական ակտերի մասին» օրենքի 14-րդ հոդվածի պահանջները, ինչպես նաև նկատի ունենալով, որ նշված չհամարակալված պարբերությունները իմաստային առումով առանձին կարգավորումներ են՝ առաջարկում ենք նշված պարբերությունները նախատեսել առանձին կետերի տեսքով։
12․ Նախագծի 1-ին կետի 4-րդ ենթակետի «ժ․» պարբերությամբ նոր խմբագրությամբ շարադրվող Որոշման հավելված 5-ի Ձև ԴՎ N 1-ում նախատեսված է միայն իրավաբանական անձանց համար լրացման ենթակա տողեր։ Նկատի ունենալով վերադարձի դիմումի լրացման կարգը՝ առաջարկում ենք դիմումի 1-ից 5-րդ կետերում նախատեսել նաև  ֆիզիկական անձանց և անհատ ձեռնարկատերերի համար տողեր։
Բացի այդ, վերադարձի դիմումի լրացման կարգի 6-րդ կետի համաձայն՝ կազմակերպությունների վերակազմակերպման, կազմակերպությունների լուծարման, անհատ ձեռնարկատիրոջ կամ նոտարի մահվան դեպքերում դիմումի 1-5-րդ տողերում լրացվում են, համապատասխանաբար՝ իրավանախորդ կազմակերպության, լուծարված կազմակերպության, մահացած անհատ ձեռնարկատիրոջ կամ նոտարի տվյալները՝ սույն լրացման կարգի 1-5-րդ կետերին համապատասխան։
Սույն դեպքում պարզ չէ, թե մահացած անհատ ձեռնարկատիրոջ կամ նոտարի դեպքում դիմումի 4-րդ կետում ինչ տվյալ պետք է լրացվի։
[bookmark: _GoBack]Միաժամանակ, Նախագծի Հավելված 2-ի «Ձև ԴՎ N 1» բառերից առաջ անհրաժեշտ է լրացնել չակերտ, իսկ դիմումի լրացման կարգի 23-րդ կետի «ազգանունը։» բառից և կետադրական նշանից հետո՝ չակերտ և «։» կետադրական նշանը՝ պաշտոնական ինկորպորացման ժամանակ խնդիրներից խուսափելու նպատակով։
	Ընդունվել է

Ընդունվել է ի գիտություն
Մասնավորապես վերակազմակերպման մասով ներկայացված դիտարկման հետ կապված հայտնում ենք, որ Նախագծի 6-րդ կետի 1-ին ենթակետի «ա» պարբերությունը վերաբերում է ոչ թե վերակազմակերպման գործընթացում գտնվող կազմակերպությանը, այլ վերակազմակերպված (իրավանախորդ) կազմակերպությանը




















Ընդունվել է
Թղթային դիմումի հետ հարկային մարմին ներկայացվող փաստաթղթերի մեջ ավելացվել են նաև մյուս մասնակիցների, հիմնադիր-ների, ժառանգների համաձայնությունը հավաստող համապատասխան փաստաթղթի ներկայացումը։ 












Ընդունվել է







Ընդունվել է ի գիտություն
Տվյալ դեպքում առանձին դիմում չի ներկայացվում, իսկ դրոշմանիշային վճարների գումարների վերադարձը կատարվում է տեղեկատվական բազայում առկա համապատասխան տվյալների հիման վրա։








Ընդունվել է ի գիտություն
Գումարները կարող են վերադարձվել նշված կետում նշված կազմակերպությունների բանկային հաշիվներին ընդհանուր սահմանված կարգով, իսկ նախագծով նախատեսվում է նաև  այդ կազմակերպությունների գանձապետական հաշիվներին վերադարձի հնարավորություն ևս։



Ընդունվել է

Ընդունվել է














Ընդունվել է ի գիտություն
Լրացվելու է այն հասցեն, որը հանդիսացել է մահացած անհատ ձեռնարկատիրոջ կամ նոտարի բնակության վայրի հասցե։

Ընդունվել է








